
OBJEKTIF
1.	 Sebagai arkib/rekod penyimpanan koleksi acara anjuran Majlis Bandaraya Shah Alam 

(MBSA).

2.	 Memberikan informasi berkenaan perkhidmatan sedia ada dan terbaharu yang disediakan 
oleh pihak MBSA.

3.	 Memaklumkan berkenaan penganugerahan dan pengiktirafan yang diterima oleh pihak 
MBSA.

4.	 Memberi makluman tentang penganjuran program-program komuniti seperti program 
gotong-royong, aktiviti kerohanian, program Hari Bertemu Pelanggan dan lain-lain. 

5.	 Mengetengahkan pelaksanaan operasi seperti Operasi Bersepadu Kebersihan Premis 
Makanan, Operasi Cukai Taksiran dan sebagainya.

PENGENALAN
FRAGMEN merupakan buku kompilasi 
program-program anjuran Majlis Bandaraya 
Shah Alam (MBSA) sepanjang tahun 2019. 
Saban tahun, pelbagai aktiviti berbentuk 
komuniti, inisiatif hijau, kesenian dan 
kebudayaan, sukan, kunjungan delegasi 
dari luar negara dan pelbagai lagi sering 
menjadi fokus kepada pihak MBSA dalam 
penganjuran program tahunannya.

Majlis Perasmian Terminal 17 dan 
Pelancaran Laluan Tambahan Bas Smart 
Selangor (SA04) Shah Alam

Terminal Bas 17, Shah Alam telah dirasmikan pada 
18 September 2019 oleh YAB. Tuan Haji Amirudin bin 
Shari, Dato’ Menteri Besar Selangor. Terminal ini 
beroperasi 24 jam dan penjualan tiket bermula dari 
jam 7.00 pagi hingga 1.00 pagi setiap hari.

FRAGMEN MBSA 20194 KOMUNITI



MAJLIS BANDARAYA SHAH ALAM 5



FRAGMEN MBSA 20196 KOMUNITI



Hari Mesra MBSA

Program Hari Mesra MBSA ini adalah sebagai platform 
kepada orang ramai khususnya warga kota Shah Alam 
untuk bertemu dengan pihak pengurusan MBSA bagi 
menyalurkan aduan dan permasalahan yang dialami di 
kawasan pentadbiran MBSA. 

Majlis Perasmian Trek Basikal 
Shah Alam, “Smart Bus Stop” 
dan Aplikasi Selangor Intelligent 
Transport System (SITS)

Pembinaan trek basikal, “Smart Bus Stop” 
dan projek aplikasi Selangor Intelligent 
Transport System atau SITS dilaksanakan 
bagi menambahbaik kemudahan dan 
perkhidmatan pengangkutan awam di 
kawasan MBSA.

Gotong-Royong Perdana Basmi Denggi

Program ini diadakan untuk mendayakan komuniti 
berkaitan kepentingan kebersihan persekitaran dalam 
mencegah penularan penyakit demam denggi di samping 
dapat meningkatkan “sense of belonging” dalam kalangan 
komuniti setempat. 

Munajat Perdana Untukmu Gaza

Program Munajat Perdana Untukmu Gaza diadakan bagi 
menunjukkan penyatuan semua umat Islam di Malaysia 
tanpa mengira sebarang pemahaman serta mengambil 
kira titik persamaan dalam membela nasib umat Islam 
yang ditindas oleh rejim Israel. 

Iftar Ala Madinah dan  
Sembang Sahur

Seramai 1,000 pengunjung telah hadir ke 
program berbuka puasa “Iftar Ala Madinah” 
yang julung kali diadakan dengan konsep 
berbuka puasa secara beramai-ramai di atas 
jalan raya sekitar Dataran Kemerdekaan 
Shah Alam. 

Jamuan Hari Raya Aidilfitri MBSA

Jamuan Hari Raya Aidilfitri pada tahun ini mengetengahkan 
konsep Raya Retro dan masih mengekalkan konsep hijau 
dengan menerapkan unsur mesra alam dan menitik beratkan 
penggunaan bahan kitar semula bagi dekorasi khemah-
khemah jamuan. 

Bengkel Bajet 2020 bersama Komuniti 
Shah Alam

Bengkel ini diadakan bertujuan untuk membincangkan 
dan mendapatkan input-input dari komuniti serta 
pelbagai organisasi agar hala tuju Bajet MBSA 2020 
yang dirangka mengambil kira pandangan dari 
komuniti dan juga masyarakat dari pelbagai peringkat 
dan sektor yang ada di kawasan pentadbiran MBSA.

Sambutan Hari Kebangsaan Peringkat  
Negeri Selangor

Kontinjen MBSA yang diwakili oleh kakitangan Jabatan 
Penguatkuasaan telah berjaya mendapat tempat pertama 
perbarisan bagi kategori Pihak Berkuasa Tempatan dengan 
motto WE LOVE SHAH ALAM. Mereka turut tampil segak, 
kemas dan bergaya dengan pakaian seragam ‘No.1 Dress’ 
(Pakaian Istiadat).

Konvoi Jelajah MPP

Program Konvoi Jelajah MPP ini dilihat sebagai inisiatif 
bagi memperkenalkan Ahli-Ahli Majlis kawasan yang 
dilantik di setiap zon bagi memperkukuhkan fungsi dan 
peranan pihak MBSA. 

Majlis Penyerahan Cenderahati 
Kelahiran Bayi

Datuk Bandar Shah Alam bersama-sama pihak 
pengurusan MBSA telah mengadakan kunjungan 
ke Hospital Shah Alam dan Avisena Women’s 
& Children’s Specialist Hospital bagi meraikan 
bayi yang dilahirkan pada tarikh 10 Oktober 2019 
bersempena Sambutan Ulang Tahun Bandar Raya 
Shah Alam Ke-19. 

Majlis Perasmian Perpustakaan Anggerik  
Aranda MBSA

Perpustakaan Anggerik Aranda MBSA yang terletak di  
Seksyen 19, Shah Alam ini merupakan perpustakaan ke-3  
yang dikendalikan sepenuhnya oleh pihak MBSA. Perpustakaan 
ini telah dibuka secara rasmi kepada orang ramai pada  
5 November 2019.

Majlis Perasmian Stadium Mini Paya Jaras 
Seksyen U18

Stadium Mini Paya Jaras ini mempunyai ciri-ciri moden 
dengan 500 tempat duduk berbumbung (grand stand), 
sistem pengumpulan air hujan (SPAH) dan sistem 
solar. Pembinaan stadium mini ini dapat memberikan 
peluang dan kemudahan kepada komuniti di sekitar 
kawasan Sungai Buloh untuk mengadakan aktiviti 
sukan dan riadah. 

Sesi Town Hall Pusat Transit Warga Emas 
Seksyen 24, Shah Alam

Pihak MBSA kini sedang dalam peringkat perbincangan 
terhadap penyediaan Pusat Transit Warga Emas di kawasan 
Seksyen 24, Shah Alam. Sesi Town Hall yang diadakan 
adalah bagi mendapatkan input terhadap keperluan 
penyediaan pusat transit tersebut. 

Seminar Pengauditan Pihak Berkuasa 
Tempatan (PBT) Malaysia

Seminar ini bertujuan untuk menyediakan platform di 
antara Pihak Berkuasa Tempatan (PBT) di Malaysia 
untuk berkongsi idea dan pengalaman berhubung 
pengurusan pengauditan.  

Bicara Santai MBSA bersama Ahli Parlimen  
dan Ahli Dewan Negeri

Program Bicara Santai ini dilaksanakan bagi membincangkan 
perkara-perkara berkaitan pembangunan di kawasan MBSA 
serta mengeratkan silaturahim di antara pengurusan MBSA, 
Ahli-Ahli Majlis, Ahli-Ahli Parlimen dan Ahli-Ahli Dewan 
Negeri di bawah kawasan pentadbiran MBSA.  

Majlis Pelancaran Transformasi Urusan Permit Pembinaan 
Peneraju Utama Negeri (State DCP Champion)

Program Transformasi Urusan Permit Pembinaan Peneraju Utama Negeri 
(State DCP Champion) ini merupakan inisiatif di bawah Construction Industry 
Transformation Programme (CITP) yang merupakan program diperkenalkan 
oleh Lembaga Pembangunan Industri (CIDB) bagi menghasilkan perubahan 
dalam industri pembinaan negara. 

Bicara Pagi Integriti

Program ini merupakan salah satu usaha pihak MBSA untuk membudayakan 
amalan integriti sebagai satu agenda besar dalam melaksanakan tugasan harian 
dan urusan pentadbiran organisasi bagi memberikan mutu perkhidmatan awam 
yang cemerlang, efisien dan berintegriti. 

Majlis Bacaan Yasin dan Doa Selamat

Majlis Bacaan Yasin dan Doa Selamat ini diadakan 
bersempena Sambutan Ulang Tahun Bandar Raya Shah 
Alam Ke-19 bagi menunjukkan tanda kesyukuran kerana 
bandar raya Shah Alam sentiasa berada dalam keadaan 
yang harmoni, sejahtera dan lestari.

Pertandingan Kesedaran Keselamatan ICT

Bahagian Teknologi Maklumat MBSA menganjurkan 
Pertandingan Kesedaran Keselamatan ICT bagi meningkatkan 
promosi perkhidmatan dalam talian yang disediakan oleh 
MBSA kepada kakitangan, memperkenalkan platform 
carian maklumat secara dalam talian, membudaya dan 
mempelbagaikan hebahan maklumat secara dalam talian 
serta meningkatkan kemahiran kakitangan menggunakan 
medium dalam talian untuk mendapatkan maklumat 
berkaitan MBSA.  

Seminar Pengurusan Strata

Seminar ini merupakan inisiatif pihak MBSA 
untuk mendidik dan memberikan pengetahuan 
kepada pihak-pihak terlibat dengan bangunan 
berstrata berkenaan tatacara pengurusan dan 
penyelenggaraan bangunan berstrata yang 
lebih baik dan sistematik. 

Seminar Pengurusan Projek ke Arah Pembangunan yang lebih Efisien

Bahagian Tender dan Ukur Bahan MBSA telah menganjurkan seminar berkenaan 
pengurusan projek yang melibatkan pembangunan, perubahan dan inovasi dalam kerja 
operasi. Ia merangkumi aktiviti seperti merancang dan pengawalan sesuatu projek dengan 
bergantung kepada kekangan belanjawan supaya projek dapat disempurnakan dalam 
tempoh yang ditetapkan.   

Jualan Sayur Petik Sendiri dari Ladang 
Sempena Hari Bumi

Program Jualan Sayur Petik Sendiri Dari Ladang memberi 
peluang kepada komuniti setempat untuk mendapatkan 
sayur-sayuran dengan lebih murah dan segar serta boleh 
memberi sumber pendapatan tambahan kepada persatuan 
penduduk melalui hasil jualan sayuran dari kebun komuniti. 

Bengkel Kempen “Green Initiative  
For Taska (Gift)”

Penganjuran bengkel Kempen “Green Initiative 
For Taska (GIFT)” merupakan komitmen 
berterusan pihak MBSA untuk mendidik generasi 
muda, guru-guru dan ibu bapa mengamalkan 
amalan hijau dalam kehidupan seharian.

Majlis Menandatangani Perjanjian bagi Projek Rendah 
Karbon bersama Rakan Strategik MBSA

Majlis Menandatangani Memorandum of Understanding (MoU) Bersama 
Rakan Strategik MBSA 2019 ini sejajar dengan pemilihan bandar raya 
Shah Alam sebagai Asean SDGs Frontrunner Cities mewakili negara 
Malaysia.

Pasar Bunga Shah Alam dan 
Pertandingan Memancing

Program Pasar Bunga Shah Alam dan 
Pertandingan Memancing ini dianjurkan 
untuk mendidik komuniti menghargai 
suasana hijau di samping menikmati 
keindahan landskap di sekitar kawasan 
Taman Tasik Shah Alam. Ia juga mampu 
menjadi daya tarikan pelancong dari 
dalam dan luar negara khususnya buat 
peminat-peminat bunga dan tanaman 
hiasan. 

Shah Alam Trees for Life

Komitmen MBSA untuk menghijaukan bandar raya 
Shah Alam terus diperkasakan melalui program 
Shah Alam Trees For Life. Semenjak tahun 2010, 
sebanyak 169,699 pokok telah ditanam melalui 
program ini. 

60+ Earth Hour Peringkat Shah Alam

Program 60+ ‘Earth Hour’ Shah Alam 2019 telah diadakan di 
Dataran Kemerdekaan Shah Alam sebagai simbolik sokongan 
terhadap usaha World Wide Fund for Nature (WWF) Malaysia 
untuk menyelamatkan bumi daripada pencemaran alam sekitar. 

Larangan Penggunaan Penyedut Minuman 
Plastik di Premis Minuman dan Restoran di 
Negeri Selangor

YB Tuan Hee Loy Sian, Pengerusi Jawatankuasa Tetap 
Alam Sekitar, Teknologi Hijau, Sains, Teknologi (STI) dan 
Hal Ehwal Pengguna Negeri Selangor turut serta dalam 
lawatan turun padang sempena Kempen Larangan 
Penggunaan Penyedut Minuman Plastik 2019 di Plaza 
Shah Alam.

FRAGMEN MBSA 201980 INISIATIF HIJAU



MAJLIS BANDARAYA SHAH ALAM 81



FRAGMEN MBSA 201982 INISIATIF HIJAU



Majlis Penutup Kempen Kitar Semula 
Peringkat Sekolah

Program ini merupakan inisiatif berterusan pihak 
Majlis dalam menggalakkan masyarakat khususnya 
golongan pelajar bersama-sama mengamalkan amalan 
kitar semula dan menjaga alam sekitar demi manfaat 
generasi akan datang.

Shah Alam Hari Tanpa Kenderaan

Program ini adalah program bulanan dan 
dijalankan setiap hari Ahad minggu kedua di mana 
penyertaan terdiri daripada komuniti di Shah 
Alam. Program ini juga merupakan aktiviti yang 
berasaskan komuniti ke arah menjadikan Shah 
Alam Bandar Raya Rendah Karbon menjelang 
tahun 2030.

Kunjungan Silaturahim Pemerintah 
Kabupaten Lombok Utara

Seramai 13 orang delegasi dari Kabupaten 
Lombok Utara, Indonesia telah hadir untuk 
berkongsi ilmu tentang pentadbiran di MBSA. 
Kunjungan ini dapat mewujudkan kerjasama 
antara dua pihak dalam bidang-bidang yang 
boleh memberi manfaat kepada pihak MBSA 
dan Pemerintah Kabupaten Lombok Utara.

Majlis Menandatangani Surat Hasrat Kerjasama di 
antara MBSA dan Pemerintah Kota Mataram

Pihak MBSA telah menerima kunjungan delegasi Walikota Kota 
Mataram, Indonesia yang menyaksikan jalinan kerjasama yang telah 
dipersetujui oleh kedua pihak dalam bentuk pertukaran ilmu dan 
kepakaran, penyelidikan dan lain-lain. Kunjungan ini turut disusuli 
dengan Majlis Menandatangani Surat Hasrat Kerjasama di antara 
MBSA dan Walikota Kota Mataram. 

Kunjungan Delegasi Bandar Raya Hanam,  
Korea Selatan ke MBSA

Datuk Bandar Hanam, Korea Selatan bersama-sama delegasi dari 
bandar raya Hanam telah hadir ke Majlis Bandaraya Shah Alam bagi 
mengeratkan lagi hubungan dan jalinan kerjasama yang telah terjalin 
sejak tahun 2013. Di samping itu, turut diadakan Majlis Perasmian 
Arca Bandar Raya Hanam yang dibina di Taman Arca Antarabangsa 
Shah Alam.  

Kunjungan Hormat Pelajar  
dari Tokoname, Jepun

Para pelajar dari Tokoname City Student, 
International Exchange Conference Association 
(TSIE), Jepun telah membuat lawatan ke 
Perpustakaan Anggerik Mokara, Seksyen 
U5, Shah Alam. Para pelajar berpeluang 
melakukan aktiviti seperti wayang kulit, mini 
tanjak, pengenalan ringkas mengenai MBSA 
serta lawatan ke sekitar perpustakaan baru 
tersebut. 

Lawatan MBSA Ke Bandar Raya Hanam,  
Korea Selatan

YBhg. Dato’ Haji Haris bin Kasim, Datuk Bandar Shah Alam 
bersama beberapa orang wakil dari Majlis Bandaraya Shah 
Alam telah mengadakan kunjungan ke bandar raya Hanam, 
Korea Selatan. Kedua-dua bandar raya telah bersetuju untuk 
mengeratkan lagi hubungan melalui pemasangan arca bagi 
memperkukuhkan hubungan dua hala antara kedua buah 
bandar raya. 

Auditan Bersepadu Pengurusan Pasar

MBSA telah melaksanakan Auditan Bersepadu Pengurusan 
Pasar di Pasar Seksyen 6 dan Seksyen 16 untuk memantau 
kepatuhan dari sudut kebersihan, kesihatan, syarat lesen dan 
sebagainya.

Operasi Bersepadu Pemeriksaan Kebersihan 
Premis Makanan

Beberapa siri Operasi Bersepadu Pemeriksaan Kebersihan 
Premis Makanan telah diadakan bagi memantau tahap 
kebersihan di premis-premis makanan sekitar Shah Alam. 
Operasi turut disertai oleh Tuan Mohd Rashidi bin Ruslan, 
Timbalan Datuk Bandar Shah Alam serta beberapa orang 
Ahli Majlis MBSA.

Operasi Tunggakan 
Cukai Taksiran

Pihak MBSA telah menjalankan 
Operasi Tunggakan Cukai Taksiran 
untuk memastikan warga kota Shah 
Alam menunaikan tanggungjawab 
menjelaskan cukai taksiran mengikut 
tempoh yang telah ditetapkan.

Operasi Tindakan Penguatkuasaan  
ke atas Palang Berpagar

Jabatan Penguatkuasaan MBSA telah melaksanakan Operasi 
Tindakan Penguatkuasaan Ke Atas Palang Berpagar di laluan 
masuk ke Jalan Alpha U6/2 Desa Subang Permai, Seksyen U6, 
Shah Alam. Tindakan notis amaran telah dikeluarkan dalam 
operasi yang dilakukan.

Operasi Pecah Tanjakan

Beberapa siri Operasi Pecah Tanjakan telah dijalankan 
di sekitar kawasan Shah Alam. Operasi ini diadakan 
bagi mengesan dan menangani masalah pemilik premis 
perniagaan yang menyalahguna tempat letak kereta 
untuk tujuan perniagaan tanpa kebenaran pihak MBSA. 

MAJLIS BANDARAYA SHAH ALAM 113



FRAGMEN MBSA 2019114 OPERASI



MAJLIS BANDARAYA SHAH ALAM 115



O6
SENI & BUDAYA

•	“Warna” Laman Seni 7	 117

•	Lepak Seni, Taman Tasik Shah Alam	 119

•	Pertandingan Koir Kota Seni Shah Alam Edisi Kebangsaan	 122

•	Majlis Perasmian dan Penyampaian Hadiah Program 
‘Waste To Art Sculpture’	 125



“Warna” Laman Seni 7

Program ‘Warna’ diadakan di Laman Seni 7, Seksyen 7, 
Shah Alam bagi menyemarakkan aktiviti seni budaya selain 
daripada memberi peluang kepada golongan kreatif untuk 
berkarya dan memperkasakan bandar raya Shah Alam 
sebagai kota seni.

Lepak Seni, Taman Tasik Shah Alam

Program Lepak Seni menyajikan pelbagai aktiviti menarik 
seperti persembahan pentas, aktiviti mewarna, melukis, 
mencanting batik dan perpustakaan bergerak. Para 
pengunjung turut berpeluang untuk bermain permainan 
tradisional yang disediakan seperti congkak, dam aji, 
batu seremban dan banyak lagi.

Pertandingan Koir Kota Seni Shah Alam 
Edisi Kebangsaan

Pertandingan Koir Kota Seni Shah Alam Edisi Kebangsaan 
merupakan anjuran bersama pihak MBSA dan Kementerian 
Pendidikan Malaysia bagi mencungkil bakat baru koir pelajar-
pelajar sekolah di seluruh Malaysia. Aktiviti seperti ini juga 
dapat mengangkat lagu-lagu patriotik, lagu-lagu rakyat serta 
menanam perpaduan melalui seni.

Majlis Perasmian dan Penyampaian Hadiah 
Program ‘Waste To Art Sculpture’

Pertandingan ini merupakan inisiatif MBSA untuk 
memupuk minat dan memperlihatkan bakat masyarakat 
dalam menghasilkan arca seni dari bahan-bahan terpakai/
terbuang seperti kertas, tin minuman, kaca, tali dan 
sebagainya.

Kejohanan Taekwando Jemputan Piala 
Datuk Bandar Shah Alam

Kejohanan ini adalah sebagai platform untuk 
mencungkil bakat-bakat baru di peringkat akar  
umbi dan secara tidak langsung dapat melahirkan 
atlet-atlet yang berkualiti dan berdaya saing.

Kayuhan Santai Shah Alam

Program ini diadakan bagi menyemarakkan 
semangat patriotik dan cintakan negara 
dalam kalangan masyarakat khususnya warga  
Shah Alam. Ia juga merupakan inisiatif pihak MBSA 
untuk bersama-sama berganding bahu bersama 
warga Shah Alam untuk meraikan sambutan  
Hari Kebangsaan pada setiap tahun.

Shah Alam Enduride

Program ini merupakan platform pihak MBSA untuk 
menganjurkan acara berbasikal bertaraf antarabangsa selaras 
dengan usaha menjadikan Shah Alam sebagai bandar raya 
sukan. Pertandingan Berbasikal “Shah Alam International 
Enduride (Endurance Ride) 2019” turut menyaksikan penyertaan 
oleh D.Y.T.M. Raja Muda Selangor.

Larian Ultron dan Showcase Shah Alam

Acara Larian Ultron diadakan bagi menggalakkan 
gaya hidup sihat di samping memupuk semangat 
kesukanan dalam melahirkan individu yang sihat 
dan cergas. Manakala program Showcase Shah 
Alam yang berkonsepkan persembahan turut 
merangkumi seni muzik, tarian dan persembahan 
kebudayaan dengan membawakan gubahan lagu-
lagu popular sepanjang zaman.

Majlis Apresiasi Alam Sekitar

Majlis ini diadakan untuk menghargai penglibatan komuniti serta 
agensi yang telah bersama-sama dengan pihak MBSA dalam 
melaksanakan program kitar semula dan seterusnya menjadikan 
bandar raya Shah Alam bersih dan indah.

Majlis Anugerah Perkhidmatan Cemerlang

Seramai 122 orang warga kerja MBSA dari pelbagai gred dan jawatan 
telah diiktiraf untuk menerima Anugerah Perkhidmatan Cemerlang 
bagi tahun 2018. Anugerah yang diberikan adalah bagi menghargai 
jasa dan komitmen kakitangan yang telah menunjukkan prestasi 
cemerlang, di samping mengangkat peranan MBSA yang telah 
memberikan perkhidmatan terbaik kepada orang ramai.

Penarafan 5 Bintang Sempena Sistem Penarafan  
Bintang Pihak Berkuasa Tempatan (SPB-PBT)

Majlis Bandaraya Shah Alam telah menerima peratusan 
sebanyak 97.5 peratus sekali gus melayakkan MBSA menerima 
penarafan 5 bintang sempena Sistem Penarafan Bintang Pihak 
Berkuasa Tempatan (SPB-PBT) Tahun 2018 anjuran Kementerian 
Perumahan dan Kerajaan Tempatan (KPKT).

Floria Diraja Putrajaya

Pihak MBSA telah menerima Anugerah Khas Juri 
(EMAS) bagi kategori Corporate Garden Showcase 
iaitu bagi Agensi Kerajaan dan Pihak Berkuasa 
Tempatan, Korporat dan Swasta dalam Festival Floria 
Diraja Putrajaya 2019.

IGEM 2019

Majlis Bandaraya Shah Alam telah berjaya 
menerima pengiktirafan daripada pihak 
Greentech Malaysia atas pencapaian Low 
Carbon Cities Challenge. 11 anugerah daripada 
2 kategori iaitu Low Carbon Zon dan Low Carbon 
Partner yang dipertandingkan telah diperoleh 
pihak MBSA sempena IGEM 2019.

Hari Perancangan Bandar Sedunia

Pihak MBSA telah berjaya meraih 3 anugerah 
sempena Sambutan Hari Perancangan 
Bandar Sedunia iaitu tempat pertama bagi 
Anugerah Kejiranan Hijau Rumah Bertingkat 
2019, Anugerah Khas YB Menteri Wilayah 
Persekutuan 2019 bagi kategori Kejiranan 
Hijau dan Penghargaan Khas Bandar Mampan 
2018.

Malaysian Institute of Planners Myplace Awards

Bersempena Majlis Anugerah MyPLACE Awards 2019 anjuran 
Malaysian Institute of Planners (MIP), MBSA telah menerima 
Anugerah Platinum melalui projek Perpustakaan Anggerik 
Mokara bagi kategori Indoor Public Space (Public Space)  
dan Anugerah Emas melalui projek Jambatan Kanopi  
@ Taman Tasik Shah Alam bagi kategori City and Town Park 
(Above 50 hectares).

